
Sobre o Plan de usos das Torres de Meiras

O movemento de renovacién pedagéxica Nova Escola Galega, a través do seu grupo de
traballo sobre Memoria Histdrica, quere achegarlle ao Conselleiro de Cultura da Xunta de Galicia
unha serie de consideraciéns en relacién as Bases para o Plan de usos das Torres de Meiras, co

obxectivo de enriquecer os fins aos que estara destinado este Ben de Interese Cultural.

O Plan de usos do Pazo de Meiras, segundo as declaracidéns publicas da Xunta, sera o
produto dun “proceso participativo que cristalice nunha xestién plural, sélida e cunha visién a
longo prazo”. Neste sentido, achamos que o desefio das Bases presentadas polo Conselleiro de
Cultura no pasado 11 de decembro deberia contar, con caracter previo, coa colaboracién
académica das Universidades e dos especialistas mais significados (Manuel Monge, Carlos Babio
e Manuel Pérez Lorenzo, entre outros); da rede que promoveu a sla recuperacion (Xunta Pro
Devolucion, da Comisién pola Recuperacion da Memoria Histdrica da Corufia); das asociacions
e grupos memorialistas; asi como dunha coordinaciéon de caracter interinsitucional (Xunta,
Deputacién da Coruia e Concello de Sada), necesaria para fornecer de coherencia a declaracion

de intencidns formulada polo Conselleiro de Cultura.

No seo do proceso participativo indicado e en calidade de grupo memorialista, coidamos
que a resignificacién democratica do Pazo debe facerse con especial atencidn a divulgacion
histérica veraz deste ben publico. Asi, resulta primordial a presenza dun espazo interior onde se
analice diacronicamente o papel que tiveron as Torres: como residencia de Pardo Bazdn, como
ben espoliado por un ditador e, ainda, como simbolo da loita popular e asociativa que, nos
ultimos anos, tanto contribuiu @ sida recuperaciéon e posta en valor. Do mesmo xeito,
consideramos que un dos usos fulcrais do Pazo debe ser o referido & Memoria Histdrica, &
dignificacion dos combatentes antifascistas e a reparacién das vitimas dos crimes de lesa

humanidade cometidos ao abeiro do franquismo.

Perante o documento de Bases presentado polo Conselleiro de Cultura, queremos
mostrarlle a nosa preocupacién a respecto do papel secundario que outorga aos contidos

referidos & memoria histérica, ao ficaren estes relegados ao espazo exterior do Pazo. Un

goberno democrdtico deberia ser nitido na defensa dos dereitos humanos e na condena de
réximes totalitarios, nomeadamente contribuindo ao cofilecemento da memoria democratica do

noso Pais.

Dado o simbolismo deste novo patrimonio publico, apelamos ao decoro da sua palabra
para que abra camifio a un proceso aberto e participativo que tefia en conta estas reflexidns, asi
como aqueloutras manifestadas por outras asociaciéns memorialistas, 6rganos académicos e

institucions publicas.

Por todos estes motivos pensamos que un dos usos do Pazo debe ser Centro de
documentacion, estudo e investigacidon, asi como a realizacion de eventos (congresos,
seminarios, xornadas...) e visitas guiadas a escolares entre outros, referidos a Memoria

Historica.

